ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
<<       >>                        2012 թ.    N      - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 21-Ի N 1151-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի հուլիսի 21-ի <<Արփի լիճ>> ազգային պարկի սահմանների նկարագիրը, հատակագիծը, տարածքի չափը հաստատելու և հողերի նպատակային նշանակությունը փոփոխելու մասին>> N 1151-Ն որոշման 6-րդ կետում <<չորսամսյա ժամկետում>> բառերը փոխարինել << մինչև 2013 թվականի հունվարի 1-ը>> բառերով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ բնապահպանության նախարար
Արամ Հարությունյան

ՏԵՂԵԿԱՆՔ  ՀԻՄՆԱՎՈՐՈՒՄ
<<Հայաստանի Հանրապետության կառավարության 2011թվականի հուլիսի 21-ի                     N 1151-Ն որոշման մեջ փոփոխություն կատարելու մասին >>  Հայաստանի Հանրապետության կառավարության որոշման նախագծի
1. ԻՐԱՎԱԿԱՆ ԱԿՏԻ ԱՆՀՐԱԺԵՇՏՈՒԹՅՈՒՆԸ
<<Հայաստանի Հանրապետության Կառավարության 2011թ-ի հուլիսի 21-ի N 1151-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի մշակման անհրաժեշտությունը բխում է այդ որոշմամբ ամրագրված համայնքային սեփականություն հանդիսացող հողերն Հայաստանի Հանրապետության օրենսդրությամբ սահմանված կարգով որպես նվիրաբերություն Հայաստանի Հանրապետությանը ընդունելու գործարքների, նվիրաբերվող հողամասերի նկատմամբ պետության սեփականության իրավունքի օրենքով սահմանված կարգով պետական գրանցման և հողերն անհատույց /անժամկետ/ օգտագործման իրավունքով <<Արփի լիճ>> ազգային պարկ>> պետական ոչ առևտրային կազմակերպությանը հատկացման գործարքների  համար ծախսվող գումարների նվազեցման անհրաժեշտությունից: 

3. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Հայաստանի Հանրապետության կառավարության 2011թ-ի հուլիսի 21-ի N 1151-Ն որոշմամբ սահմնաված ժամկետներում համայնքային սեփականություն հանդիսացող հողատարածքների նվիրաբերության ընդունման, պետական գրանցման և անհատույց /անժամկետ/ օգտագործման իրավունքով <<Արփի լիճ>> ազգային պարկ>> պետական ոչ առևտրային կազմակերպությանը հատկացման   համար ներկայումս պահանջվում է անցնել մի քանի իրար հաջորդող քայլեր, դրանք են՝ նախ համայնքների կողմից  դիմում է ներկայացվում Հայաստանի Հանրապետության ԿԱ անշարժ գույքի կադաստրի պետական կոմիտեի ըստ համայնքի գտնվելու վայրի տարածքային մարմին` յուրաքանչյուր նվիրաբերվող հողակտորի համար տրամադրվելու է առանձին սեփականության վկայական, ապա յուրաքանչյուր համայնք պետք է տեղեկանք ստանա նույն ատյանից` հողատարածքների նկատմամբ գործարք կատարելու սահմանափակումների բացակայության վերաբերյալ, որից հետո դրանք ներկայացվում են նոտարական գրասենյակ, որտեղ վավերացվում են նվիրաբերության պայմանագրերը, այնուհետև Հայաստանի Հանրապետության կառավարության անունից կրկին պետք է դիմում ներկայացվի  Հայաստանի Հանրապետության ԿԱ ԱԳՊԿ` սեփականության իրավունքի պետական գրանցում կատարելու համար, որից հետո նոր այդ հողերը կարող են  անհատույց /անժամկետ/ օգտագործման իրավունքով հատկացվել <<Արփի լիճ>> ազգային պարկ>> պետական ոչ առևտրային կազմակերպությանը:   

Նմանատիպ գործընթաց, բացառությամբ նվիրաբերության փուլերը, պահանջվում է իրականացնել պետական սեփականություն հանդիսացող հողերն <<Արփի լիճ>> ազգային պարկ>> պետական ոչ առևտրային կազմակերպությանը հատկացնելու համար: 

Վերոհիծյալ ընթացակարգերի յուրաքանչյուր փուլում պահանջվում է կատարել առանձին վճարումներ: Հաշվի առնելով այն հանգամանքը, որ համայնքային սեփականություն հանդիսացող հողակտորների քանակը 136 է, իսկ պետական սեփականություն հանդիսացող հողակտորների քանակը` 221, նշված գործընթացների իրականացման համար ընդհանուր առմամբ պահանջվում է բավականին մեծ գումար, ինչը <<Արփի լիճ>> ազգային պարկ>> պետական ոչ առևտրային կազմակերպության բյուջեի համար անհախթահարելի գումար է հանդիսանում:

3. ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Անշարժ գույքի պետական միասնական կադաստրի բնագավառում ներկայումս   նախաձեռնվել են համակարգային բարեփոխումներ, որոնք ուղղված են  առկա աշխատանքային և նյութական ռեսուրսների օգտագործման օպտիմալացմանը և արդյունավետության բարձրացմանը, ընթացակարգերի պարզեցմանն ու ծախսատարության նվազեցմանը: 

Ներկայումս մշակված է և 2012թ. հունվարի 1-ից ուժի մեջ է մտնելու Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին ՀՀ օրենքի նախագիծը, ըստ որի օրենսգրքով նախատեսված` պարտադիր նոտարական վավերացում պահանջող անշարժ գույքի գործարքների (պայմանագրերի, համաձայնագրերի) նոտարական վավերացման պահանջը, այն պայմանագրերի համար, որոնք կկազմվեն Հայաստանի Հանրապետության կառավարության կողմից հաստատված օրինակելի պայմանագրերին համապատասխան, կփոխարինվի այդ պայմանագրերի կողմերի ստորագրությունների ճանաչմամբ նման պայմանագրերի կնքման ընթացակարգով: Ընդ որում այս գործառույթը նախատեսվում է իրականացնել գույքի նկատմամբ իրավունքների պետական գրանցումն իրականացնող լիազոր մարմնի կողմից՝ անվճար:

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Նախագիծն ուղված է համայնքային սեփականություն հանդիսացող հողերն Հայաստանի Հանրապետության օրենսդրությամբ սահմանված կարգով որպես նվիրաբերություն Հայաստանի Հանրապետությանը ընդունելու գործարքների, նվիրաբերվող հողամասերի նկատմամբ պետության սեփականության իրավունքի օրենքով սահմանված կարգով պետական գրանցման և հողերն անհատույց /անժամկետ/ օգտագործման իրավունքով <<Արփի լիճ>> ազգային պարկ>> պետական ոչ առևտրային կազմակերպությանը հատկացման գործարքների առավել պարզ ընթացակարգով անցկացման հնարավորության ընձեռնմանը:
5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ 

ԻՆՍՏԻՏՈՒՏՆԵՐԸ ԵՎ ԱՆՁԻՆՔ

Նախագիծը մշակվել է Հայաստանի Հանրապետության բնապահպանության նախարարության <<Արփի լիճ>> ազգային պարկ>> պետական ոչ առևտրային կազմակերպության աշխատակիցների կողմից, այլ կազմակերպություններ և անձինք չեն մասնակցել:
6. ԱԿՆԿԱԼՎՈՂ ԱՐԴՅՈՒՆՔԸ

Նախագծի ընդունմամբ և Հայաստանի Հանրապետության կառավարության  2011թ-ի հուլիսի 21-ի N 1151-Ն որոշմամբ սահմանված ժամկետների երկարաձգմամբ հնարավոր կլինի գործարքները կնքել նախատեսվող բարեփոխումներից հետո` ընդամենը մեկ ատյանանում, ընդ որում նույն ատյանում կիրականացվի նաեւ գործարքների ծագող իրավունքների պետական գրանցումը և կտրամադրվի համապատասխան վկայական: Այդպիսով էապես կնվազի <<Արփի լիճ>> ազգային պարկ>> պետական ոչ առևտրային կազմակերպության գործարքների  համար գումարների ծախսը:  

ՏԵՂԵԿԱՆՔ
<<Հայաստանի Հանրապետության կառավարության 2011թվականի հուլիսի 21-ի
 N 1151-Ն որոշման մեջ փոփոխություն կատարելու մասին >>   ընդունելու կապակցությամբ Հայաստանի Հանրապետության պետական
 բյուջեում ծախսերի կամ եկամուտների փոփոխման վերաբերյալ
<<Հայաստանի Հանրապետության կառավարության 2011թ-ի հուլիսի 21-ի N 1151-Ն որոշման մեջ փոփոխություն կատարելու մասին >>  Հայաստանի Հանրապետության կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:
ՏԵՂԵԿԱՆՔ
<<Հայաստանի Հանրապետության կառավարության 2011թվականի հուլիսի 21-ի
 N 1151-Ն որոշման մեջ փոփոխություն կատարելու մասին >>  Հայաստանի Հանրապետության կառավարության որոշման նախագծի  ընդունելու կապակցությամբ իրավական  ակտերում փոփոխություններ և լրացումներ կատարելու անհրաժեշտության վերաբերյալ

<<Հայաստանի Հանրապետության կառավարության 2011թ-ի հուլիսի 21-ի N 1151-Ն որոշման մեջ փոփոխություն կատարելու մասին>>  Հայաստանի Հանրապետության կառավարության որոշման նախագծի ընդունման հետ կապված այլ իրավական ակտերում փոփոխություններ և լրացումներ չեն նախատեսվում:

Տ Ե Ղ Ե Կ Ա Ն Ք
<<Հայաստանի Հանրապետության կառավարության 2011թվականի հուլիսի 21-ի N 1151-Ն որոշման մեջ փոփոխություն կատարելու մասին>> ՀՀ կառավարության որոշման նախագծի  կապակցությամբ շահագրգիռ նախարարությունների առարկությունների և առաջարկությունների պարզաբանման մասին 
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատու-թյան նախարարություն
8218-11

22.12.2011թ.
	             1. Որոշման նախագծում անհրաժեշտ է նշել իրավական ակտերի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 2-րդ հոդվածի 3-րդ և 38-րդ հոդվածի 3-րդ մասերի պահանջները:

2. Նախագծի նախաբանում անհրաժեշտ է հղում կատարել այն հիմնական իրավական ակտին, որով Հայաստանի Հանրապետության կառավարությունը լիազորվել է ընդունել 2011 թվականի հուլիսի 21-ի թիվ 1151-Ն որոշումը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու Հայաստանի Հանրապետության կառավարության հիշյալ որոշմամբ կարգավորված իրավահարաբերությունների առանձնահատկությունները:
3. Նախագծում հիմնական ակտի լրիվ անվանման մեջ «հատակագիծը,» բառից հետո անհրաժեշտ է լրացնել «տարածքի» բառը:
	Ընդունվել են
:
	Նախագծում կատարվել է համապատասխան փոփոխություններ

	ՀՀ Ֆինանսների նախարարություն

1/4.1-5/88961-11

12.12.2011թ.
	Առաջարկություններ չունեն :

	
	

	ՀՀ կառավարությանն առընթեր անշարժ գույքի կադաստրի պետական կոմիտեի նախագահ 

Ե/9/5966-11

05.12.2011թ.
	Առաջարկություններ չունեն :

	
	
























































































































































